Ofishin Jakadancin Amirka Ya Tuna Da Ranar
“Yancin Kafofin Watsa Labarun Duniya Da
Tantaunawa Kan Dauko Labarun Zaben 2015

Ambasada Entwistle ne, tare da Samson ltodo (a hagu), sai Mac Imoni Amarere, (a
dama), lokacin taron tunawar da ‘Yancin Kafofin Watsa Labaru na Duniya.
Ofishin Jakadanci da Idika Onyukwu ne suka bayar da hoton.

¥ o A
Babban Jami’in Jakadanci, Jefirey Hawkins ne, ke yin jawabi, a lokacin Ranar
Tunawa da ‘Yancin Kafofin Watsa Labarun Duniya, a Lagos. Babban Jami’in

Jakadancin Amirka da Ayo Durodola ne suka bayar da hoton.

Ofishin Jakadancin Amirka, dake Birinin Abuja, da Babban Ofishin Jami’in
Jakadancin dake Lagos, sun tuna da Ranar ‘Yancin Kafofin Watsa Labarun
Duniya, tare da taron tantauna irin yadda aka dauko labaru, a lokacin babban zaben
2015. A ranar 4 ga watan Mayu, a Abuja, Ambasada James F. Entwistle, ya yaba
wa kafofin watsa labaru, bisa ga irin rawar da suka taka, a al’amarin tarihin, nan,
na mulkin demokradiyyar Nijeriya. Ya ce, “Yadda ku ka dauko labarun, ya yi
daidai da irin yadda jama’a suka zaci yadda za a gudanar da zabubbukan, abinda

alKalan cikin gida da na Kasashen waje, suka yi amannar nuna gaskiya da mutuncin
da ya faru, ba tare da wani gagarumin tashin hankali ba.”

Har ila yau, Ambasada Entwistle, ya nuna sha’awarsa, ta kafofin watsa labarun
Nijeriya, bisa ga irin rawar da suka taka, wajen ilmantar da daukacin jama’a, game
da yin amfani da katin jefa Kuri’a, na dindindin, wanda ya taimaka, matuKa, ga
dukan nasarar da aka samu a zabubbukan na Kasa da jihobhi.

Mac Imoni Amarere, Babban Darektan Kamfanin Sadarwa na Daar
Communications Services Ltd., da Samson Itodo, Shugaban Harkokin Binciken
Tunanin Bayar da Shawarwarin Matasa, da BunKasa da Ci Gaba, na daga cikin
wadanda suka gabatar da jawabai, a taron tantaunawar na Birnin Abuja. Mista
Amarere ya ce, kafofin watsa labaru sun nuna matuKar Kwarewar aiki, da sanin ya
kamata. Mista [todo ya yaba wa manema labarun, bisa ga yin amfani da shafukan
sada zumunta, na yanar-gizo, wajen gudanar da ayyukansu, ya kuma roKe su, da su
ci gaba da haka. Manema labarun da suka halarci wannan tantaunawar, sun kuma
gabatar da ra’ayoyinsu, game da irin yadda suka dauko labaru, a zabubbukan na
2015.

A Lagos, Babban Ofishin Harkokin Jakadanci, ya kuma gudanar da wani taron, a
ranar 5 ga watan Mayu, lokacin da Babban Jami’i, Jeffrey Hawkins, ya yi fashin
baKin muhimmiyar rawar da kafofin watsa labaru, na cikin gida suka taka, domin
tabbatar da nasara da kuma daukacin zaman lafiyar ta zaben na 2015. Mista
Hawkins ya yaba wa KoKarin kafofin watsa labaru, wajen tabbatar da wani dandali
na bayyana ra’ayoyi da kuma kururuta manufofin ‘yan takara, a lokacin yaKin
neman zabe, da kuma jaddada muhimmancin ‘yancin manema labaru, a mulkin
demokradiyya.

AlKalan taron na Lagos, sun hada da Lanre Arogundade, Darektan Cibiyar Watsa
Labaru ta Duniya; sai Emmanuel Ogala, Shugaban Dabarun Fasahar Zamani, a
Jaridar Premium Times; da Chamberlain Usoh, wani jagoran gidan telebijin na
Channels. AlKalan sun bincike irin yadda aka dauko labarai zaben na 2015, da yin
muhawara game da irin yadda sashen watsa labarun ya nuna Kwarewarsa, matuKka,
da cika aiki, da nuna rashin son zuciya, kafin zaben da lokacinsa da kuma bayansa.
Sauran alkalan sun hada da Femi Adesina, Shugaban Kungiyar Editocin Nijeriya;
sai Emevwo Biakolo, wanda ya shugabanci kafa Sashen Koyon Aikin Jarida da
Sadarwa, na Jami’ar Pan-Atlantic, da Dokta Abigail Ogwezzy-ldisika, Shugabar
Sashen Koyar da Harkokin Watsa Labaru, na Jami’ar Lagos.



A 1993, Babban Taron Majalisar Dinkin Duniya, ya kebe ranar 3 ga watan Mayu,
don zama Ranar Tunawa da ‘Yancin Kafofin Watsa Labaru na Duniya, domin
nuna muhimmancin ‘yancin manema labaru, da kuma tunatar da gwamnatoci, ga
irin abinda ya kamata su yi, na girmamawa da kuma daukaka ‘yancin bayyana
ra’ayi, kamar yadda aka tanada, a Doka ta 19, ta Yarjejeniyar Duniya, kan ‘Yancin
Bil Adama. An kururuta Ranar ‘Yancin Kafofin Watsa Labarun ne, a Yarjejeniyar
Birnin Windhoek, daga wata sanarwar da aka bayar game da ‘yancin manema
labarun da dukan ‘yan jaridun Afrika suka amincewa, a 1991.



